
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৭। ধেতন বা ঢেণ্ঢণ




 ভোটবাসীরা ঢেণ্ঢণ উচ্চারণ করিতে পারে না বলিয়া ধেতন বলিয়াছে। ইঁহার একটি গান পাওয়া গিয়াছে—তাহাতে ৪৩টি শব্দ আছে। তাহার মধ্যে ৩টি সংস্কৃত, উহা আজও চলিত আছে, ৩টি সংস্কৃত হইতে উৎপন্ন, বেশ বুঝা যায়। ২৪টি পুরাণ বাঙ্গালা এবং ১৩টি চলিত বাঙ্গালা; কথাবার্ত্তায় চলে।




টালত মোর ঘর নাহি পড়বেষী।

হাড়ীত ভাত নাঁহি নিতি আবেশী॥

বেঙ্গ সংসার বড্হিল জাঅ।

দুহিল দুধু কি বেণ্টে ষামায়॥

বলদ বিআএল গবিআ বাঁঝে।

পিটা দুহিএ এ তিনা সাঁঝে॥

জো সো বুধী সো ধনি বুধী।

জো যো চৌর সোই সাধী॥

নিতে নিতে ষিআলা ষিহে ষম জুঝঅ।

ঢেণ্ঢণ পাএর গীত বিরলে বুঝঅ॥  [পত্রাঙ্ক ৫১]








৮। মহীধর বা মহীপাদ




 ইহার একটি গান পাওয়া গিয়াছে, উহাতে ৬৩টি কথা আছে। তার মধ্যে ১৪টি সংস্কৃত, সবগুলি বাঙ্গালায় চলে। সংস্কৃত হইতে উৎপন্ন ১৩টি শব্দ। পুরাণ বাঙ্গালা ৩৪টি এবং এখনকার চলিত বাঙ্গালা ৩টি শব্দ আছে। ইঁহার গ্রন্থের নাম ‘বায়ুতত্ত্বগীতিকা’।





তিনিএঁ পাটেঁ লাগেলি রে অণহ কসণ ঘণ গাজই।

তা সুনি মার ভয়ঙ্কর রে সঅ মণ্ডল সএল ভাজই॥  [পত্রাঙ্ক ২৯]






৯। সরহ বা সরোরুহবজ্র




 ইনি সরোজবজ্র, পদ্ম, পদ্মবজ্র ও রাহুলভদ্র নামে পরিচিত। ইঁহার অনেকগুলি দোঁহাকোষ ও গীতিকা আছে। একখানির নাম ‘দোঁহাকোষগীতি,’ একখানির নাম ‘দোঁহাকোষচর্য্যাগীতি,’ একখানির নাম ‘দোঁহাকোষ-উপদেশগীতি’। ‘দোঁহাকোষ-মহামুদ্রোপদেশ,’ ‘ভাবনাদৃষ্টিচর্য্যাফলদোঁহাকোষগীতিকা,’ ‘মহামুদ্রোপদেশবজ্রগুহ্যগীতি,’ ‘ডাকিনীবজ্রগুহ্যগীতি,’ ‘তত্ত্বোপদেশ-শিখরদোঁহাগীতি’ পুথিগুলিও তাঁর।

 ইঁহার ৪টি চর্য্যাগীতি পাওয়া গিয়াছে। ২৪টি সংস্কৃত শব্দ আছে, সবগুলিই বাঙ্গালায় চলিতেছে। সংস্কৃত হইতে উৎপন্ন ৩৫টি শব্দ আছে, তাহার অল্পবিস্তর বানান বদলাইলেই সংস্কৃত হইয়া যায়। ৯৫টি পুরাণ বাঙ্গালা কথা আছে ও ২৮টি চলিত বাঙ্গালা শব্দ আছে।

		 এই পাতা শেষ সম্পাদিত হয়েছে ০৫:১৯টার সময়, ১৩ মে ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

